Долбоор 

“Үй башкаруу маселелери боюнча Кыргыз Республикасынын айрым мыйзам актыларына өзгөртүүлөрдү киргизүү жөнүндө” 
Кыргыз Республикасынын Мыйзамы 

1-берене. 
	
	Кыргыз Республикасынын Турак жай кодексине (“Эркин Тоо” гезити 2013-жыл 26-июнь №62) төмөнкүдөй өзгөртүүлөр киргизилсин: 

1) 33-берене төмөнкүдөй мазмундагы 7-бөлүк менен толукталсын: 
“7. Башкаруучу уюм (башкаруучу) төмөнкүлөргө милдеттүү: 
- милдеттүү төлөмдөрдү, төгүмдөрдү, мүлктү башкаруу боюнча чыгымдарды банктык эсепке алууга жана чыгымдарды накталай эмес формада кабыл алууга; 
- пайдалар жана чыгымдар боюнча бухгалтердик эсепти кагаз жана электорндук алып жүрүүчүлөрдө ар бир менчик ээсине жеткиликтүү ачык-айкын жүргүзүүгө; 
- турак жай менчик ээлеринин шериктигинин пайдалар жана чыгымдар боюнча иши жөнүндө менчик ээлерине квартал сайын отчет берүүгө; 
- акча каражаттарын сарамжалдуу жана үнөмдүү сактоого.”; 

2) 37-берененин 2-бөлүгү төмөнкүдөй мазмундагы экинчи абзац менен толукталсын: 
“Турак жана турак эмес жайлардын менчик ээлеринин жалпы чогулушу турак жана турак эмес жайларды ижарага берген менчик ээлерине карата жалпы мүлктү башкарууга төлөмдөрдү көбөйтүү тууралуу чечим кабыл алууга укуктуу.”. 

2-берене. 

Кыргыз Республикасынын Граждандык кодексинин II бөлүгүнө (Кыргыз Республикасынын Жогорку Кеңешинин Жарчысы, 1998-ж., №6, 226-ст.) төмөнкүдөй өзгөртүүлөр киргизилсин: 

1) 724-статьянын 4-бөлүгү төмөнкүдөй мазмундагы төртүнчү абзац менен толукталсын: 
“- турак-жай менчик ээлеринин шериктештигинин анын мүчөлөрү болуп саналган менчик ээлерине заемдорду берүү жана анын мүчөлөрүнүн турак-жай менчик ээлеринин шериктештигине заемдорду берүү;”; 

2) 725-статьянын 4-бөлүгүндө “беш жүз” деген сөздөр “миң” деген сөзгө алмаштырылсын. 

3-берене. 

“Көп батирлүү үйлөрдүн турак жана турак эмес жайларынын менчик ээлеринин шериктиктери жөнүндө” Кыргыз Республикасынын Мыйзамына (Кыргыз Республикасынын Жогорку Кеңешинин Жарчысы, 2013-ж., №7, 879-ст.) төмөнкүдөй өзгөртүүлөр киргизилсин: 

1) 3-беренеде: 
А) 1-бөлүгүндө “көп батирлүү үйдөгү жалпы мүлктү тескөө” деген сөздөрдөн кийин “, ошондой эле чектеш аймактарды көрктөндүрүү” деген сөздөр менен толукталсын; 
Б) 3-бөлүгүндө “Кыргыз Республикасынын мыйзамдарына ылайык” деген сөздөр алып салынсын. 
В) 5-бөлүгү төмөнкүдөй мазмундагы экинчи, үчүнчү жана төртүнчү абзацтар менен толукталсын: 
“Мамлекеттик органдардын жана жергиликтүү өз алдынча башкаруу органдарынын ыйгарым укуктуу органдары турак жай менчик ээлеринин шериктиктеринин мүлкүн башкаруу боюнча чыгымдарды тең өлчөмдө тартууга милдеттүү. 
Мамлекеттик органдарга жана жергиликтүү өз алдынча башкаруу органдарына таандык подъезддер, тепкичтер, чатырлар, шыптар, лифттер жана башка мүлк, турак жана турак эмес жайлардын жер төлөөлөрүн кошпогондо, акысыз пайдаланууга же турак жай менчик ээлеринин менчигине өткөрүлүп берилиши керек. 
Эгерде жергиликтүү өз алдынча башкаруу органы же мамлекеттик орган 3-бөлүктүн үчүнчү абзацында көрсөтүлгөн мүлктү акысыз пайдаланууга же турак жай менчик ээлеринин менчигине өткөрүп берүүдөн баш тарткан учурда, анда көп батирлүү үйдү башкаруу бул мүлктүн ээсинин эсебинен жүзөгө ашырылат.”. 

2) 4-беренеде: 
А) 1-бөлүк төмөнкүдөй редакцияда баяндалсын: 
“1. Турак жай менчик ээлеринин шериктигин түзүү үчүн турак жана турак эмес жайлардын 3 менчик ээси демилгечи топ түзүүгө укуктуу. 
Демилгечи топ чогулуш өткөрөт, анда уюштуруу чогулушунун датасы, убактысы жана орду, уюштуруу чогулушунун алдын ала күн тартиби жана турак жай менчик ээлеринин шериктигинин алдын ала аталышы аныкталат. Демилгечи топтун чогулушу, демилгечи топко катышкан турак жай менчик ээлеринин фамилиялары, аттары жана аталарынын аттары, даректери, телефондору көрсөтүлүү менен протоколдонулушу керек. 
Демилгечи топ уюштуруу чогулушун өткөргөнгө чейин он күн калганда жергиликтүү өз алдынча башкаруунун аткаруучу органына, уюштуруу чогулушун өткөрүүнүн датасын, убактысын жана ордун, ошондой эле демилгечи топтун бардык катышуучуларынын контакттарын көрсөтүү менен, турак жай менчик ээлеринин уюштуруу чогулушун өткөрүү ниети жөнүндө жазуу жүзүндө кабарлоо жиберет. 
Демилгечи топ уюштуруу чогулушун өткөрүү датасына чейин 10 күн калгандан кечиктирбестен, уюштуруу чогулушун өткөрүү датасын, убактысын, ордун, демилгечи топтун бардык катышуучуларынын фамилияларын, аттарын жана аталарынын аттарын, контакттарын, уюштуруу чогулушунун алдын ала күн тартибин жана турак жай менчик ээлеринин шериктигинин алдын ала аталышын көрсөтүү менен, уюштуруу чогулушун өткөрүү жөнүндө бардык менчик ээлерине жазуу жүзүндө кабарлайт. 
Уюштуруу чогулушун өткөрүү жөнүндө жазуу жүзүндөгү кабарлоо ар бир менчик ээсине кол койдуруу менен тапшырылышы керек, ал эми менчик ээси жашаган жери боюнча жок болгон же кабарлоону кабыл алууну каалабаган учурда, бул тууралуу демилгечи топ тарабынан жүргүзүлүүчү кабарламалар журналына жазуу жүргүзүлөт. 
Көп батирлүү үйдү курган жеке ишкер же юридикалык жак, анын уюштуруучулары жана кызматкерлери демилгечи топтун курамында болууга жана уюштуруу чогулушуна кирүүгө укуксуз. 
Жергиликтүү өз алдынча башкаруунун аткаруучу органы турак жай менчик ээлеринин шеркитигин түзүүдө консультациялык-укуктук жардам көрсөтүү жана жергиликтүү өз алдынча башкаруу органынын турак жай менчик ээлеринин шериктиги менен андан ары өз ара аракеттенүүсү үчүн уюштуруу чогулушуна кызматкерин жиберүүгө милдеттүү.”. 

Б) 3-бөлүк төмөнкүдөй редакцияда баяндалсын: 
“3. Уюштуруу чогулушу, эгерде ага турак жана турак эмес жайлардын менчик ээлеринин көпчүлүгү катышса укук ченемдүү болот. 
Добуш берүү бюллетендердин, кол көтөрүүнүн жардамы менен, же чогулуш аныктаган башка жол менен өткөрүлсө болот. 
Добуш берүүгө турак же турак эмес жайдын бир гана менчик ээси катыша алат. Эгерде менчик ээсинин менчигинде бир нече турак же турак эмес жайлар болсо, анда анын добушу бир добушка тең болот. 
Эгерде демилгечи топ менчик ээлеринин көпчүлүгүн чогулталбай калган учурда, уюштуруу чогулушун өткөрүүнү уюштурууга жергиликтүү өз алдынча башкаруу органынын кызаткерлери көмөк көрсөтүшөт. Жергиликтүү өз алдынча башкаруу органдарынын кызматкерлери добуш берүү укугуна ээ болушпайт.”. 

В) 7-бөлүк төмөнкүдөй мазмундагы экинчи абзац менен толукталсын: 
“Турак жай менчик ээлеринин шериктиги түзүлгөн көп батирлүү үйдү курган юридикалык жак же жеке ишкер, турак жана турак эмес жайлардын менчик ээлеринин жалпы мүлкүн шериктикке талаптагыдай сапатта өткөрүп берүүгө, ошондой эле 5 жылдан кем эмести түзүүчү кепилдик мөөнөт мезгилинде жалпы мүлктү тейлөө жөнүндө келишим түзүүгө милдеттүү.”. 

3) 5-берене төмөнкүдөй мазмундагы 2-1, 2-2 жана 2-3 пункттар менен толукталсын: 
“2-1. жалпы чогулуштун макулдугу жок кредит же заем катары турак жай ээлеринин шериктиги ала алчу акча каражаттарынын чектик суммасын; 
2-2) менчик ээлери менен талаш-тартыштарды сотко чейин чечүүнүн тартибин; 
2-3) турак же турак эмес жайды ижарага берүү же анын менчик ээси тарабынан ажыратылышы жөнүндө турак жай ээлеринин шериктигин кабарлоонун тартибин;”. 

4) 6-беренеде: 
5-пункт төмөнкүдөй редакцияда баяндалсын: 
“5) турак жай менчик ээлеринин шериктигинин мүлкүн сатып алуу жана оңдоо, кошумча курулмаларды же жайларды куруу, көп батирлүү үйдүн инфратүзүмүн жакшыртуу же аймагын көрктөндүрүү үчүн уставга ылайык финансылык-кредиттик мекемелерден кредиттерди жана менчик ээлеринен займдарды алууга;”; 

Төмөнкүдөй мазмундагы 9 –15-пункттар менен толукталсын: 
“9) шериктиктин менчик ээлерине турак жай менчик ээлеринин зайымдарын берүүгө; 
10) турак жай менчик ээлеринин шериктигине төгүмдөр боюнча жеңилдиктерди аныктоого; 
11) аймакты көрктөндүрүү, мүлктү башкаруу, бухгалтердик эсепти жүргүзүү, юридикалык кызматтарды көрсөтүү боюнча ишкана-мекемелерди жалдоого; 
12) жеке маалыматтарды ачыкка чыгарбоону эске алуу менен, милдеттүү төгүмдөрдү төлөшпөгөн жана жалпы мүлктү башкаруу боюнча чыгымдарды тартышпаган карыздарлардын тизмесин көрүнө жерге жарыялоого; 
13) турак жай менчик ээлеринин шериктигине бул тууралуу кабарлабастан турак же турак эмес жайларды ижарага же башка пайдаланууга өткөрүп берген менчик ээлерине карата милдеттүү төгүмдөрдүн суммасын эки эселеп көбөйтүүгө; 
14) турак жай менчик ээлеринин шериктигинин менчик ээлери менен талаш-тартыштарды кароо, турак жай менчик ээлеринин шериктигинин алдындагы караздарды жоюу ишинин маселелери боюнча мамлекеттик органдар, жергиликтүү өз алдынча башкаруу органдары жана коммуналдык кызматтар менен өз ара аракеттенүүгө; 
15) ачык бухгалтердик эсеп жүргүзүлгөн учурда жергиликтүү өз алдынча башкаруу органдарынан гранттарды, финансылык жана башка жардамдарды, ошондой эле үстөк пайызсыз займдарды алууга.”; 

Б) 3 – 4-бөлүктөр төмөнкүдөй редакцияда баяндалсын: 
“3. Турак жай менчик ээлеринин шериктиги милдеттүү төлөмдөрдү, төгүмдөрдү жана башка жалпы чыгымдарды төлөөнү кечиктирүүлөр жөнүндө маалыматты кредиттик бюрого Кыргыз Республикасынын Мыйзамдарында жана турак жай менчик ээлеринин шериктигинин уставында карлган тартипте өткөрүп берүүгө укуктуу.  
Турак жай менчик ээлеринин шериктиги милдеттүү төлөмдөр жана төгүмдөр боюнча кечиктирүүлөр учурунда бышмана кошуп эсептөөгө, бирок негизги карыздын суммасынан 20 пайыздан көп эмес укуктуу. 
4. Менчик ээлери жалпы чыгымдарга катышуу боюнча өздөрүнүн милдеттерин аткарбаган учурда, турак жай менчик ээлеринин шериктиги жазуу жүзүндө билдирүү же электорндук өз ара аракеттенүү жолу менен, кыймылсыз мүлккө укукту каттоо боюнча мамлекеттик органдан турак жай менчик ээлеринин шериктиги алдындагы карызын жойгонго чейин менчик ээсинин кыймылсыз жана башка мүлкүн ажыратууга тыюу салууну талап кылууга же болбосо сотко кайрылууга укуктуу.”. 

5) 7-беренеде: 
Төмөнкүдөй мазмундагы 9 –12-пункттар менен толукталсын: 
“9) милдеттүү төлөмдөрдү, төгүмдөрдү, мүлктү башкаруу боюнча чыгымдарды банктык эсепке кабыл алууга жана чыгымдарды накталай эмес формада жүргүзүүгө; 
10) кирешелер жана чыгымдар боюнча кагаз жана электрондук алып жүрүүчүлөрдө ар бир менчик ээсине жеткиликтүү ачык айкын бухгалтердик эсеп жүргүзүүгө; 
11) турак жай менчик ээлеринин шериктигинин кирешелер жана чыгымдар боюнча иши жөнүндө менчик ээлерине ар жыл сайын отчет берүүгө; 
12) акча каражаттарын сарамжалдуу жана үнөмдүү сактоого.”. 

6) 10-беренеде: 
А) берененин аталышында “өткөрүп берүү” деген сөздөр “сактоо жана өткөрүп берүү” деген сөздөргө алмаштырылсын; 

Б) төмөнкүдөй мазмундагы 1-1 жана 1-2-бөлүктөр менен толукталсын: 
“1-1. Уюштуруу чогулушун демилгелеген демилгечи топ турак жай ээлеринин шериктигине уюштуруу чогулушун өткөрүү демилгеси менен байланышкан документтерди өткөрүп берет. 
1-2. Турак жай ээлеринин шериктиги документтерди Кыргыз Республикасынын мыйзамдарында аныкталган тартипте сактоого милдеттүү.”. 

7) 13-берененин 5-бөлүгүндө “жакын туугандарына” деген сөздөр “өкүлдөрүнө” деген сөзгө алмаштырылсын. 

8) 14-беренеде: 
А) 2-бөлүгүндө “почталык жөнөтүм аркылуу (тапшырык кат менен)” деген сөздөр “шериктиктин мүчөсүнүн көрсөтүлгөн контакттарына интернет аркылуу электрондук билдирүү жөнөтүмү” деген сөздөргө алмаштырылсын; 

Б) 4-бөлүк төмөнкүдөй мазмундагы үчүнчү абзац менен толукталсын: 
“Кезектеги жалпы чогулушта кворумдун катары менен эки жолудан көп болбогону ушул Мыйзамдын 14-1-беренесинде көрсөтүлгөн кесепеттерге алып келет.”; 

В) 7-бөлүк төмөнкүдөй редакцияда баяндалсын: 
“7. Шериктиктин мүчөсү жалпы чогулушту тикелей видеотрансляциялоону камсыз кылуучу жана добуш берүүгө катышууга мүмкүнчүлүк берүүчү техникалык каражаттар аркылуу жалпы чогулушка катышууга укуктуу. Шекриктиктин мүчөсү\мүчөлөрү видеотрансляциянын жардамы менен жалпы чогулушка катышкан учурда, бул тууралуу протоколго жазылат.. 
Добуш берүү техникалык каражаттарды, уюлдук телефондор жана компьютерлер үчүн программаларды пайдалануу менен, ошондой эле шериктиктин мүчөсүнүн добушун идентификациялоого мүмкүнчүлүк берүүчү башка ыңгайлуу ыкма менен дагы өткөрүлүшү мүмкүн.”. 

9) Төмөнкүдөй мазмундагы 14-1-берене менен толукталсын: 
“14-1-берене. Шериктиктин кезектеги жалпы чогулушунда кворум болбогонунун кесепети 
1. Турак жай менчик ээлеринин шериктигинин кезектеги жалпы чогулушунда катары менен эки жолудан көп кворум болбогону турак жай менчик ээлеринин шериктигинин ишин бир жылга токтотот. 
2. Турак жай менчик ээлеринин шериктигинин төрагасы кезектеги жалпы чогулушту кайра өткүрүү мүмкүн болбой калган күндөн тартып үч күндүк мөөнөттө жергиликтүү өз алдынча башкаруунун аткаруучу органына жалпы чогулушту өткөрүүнүн мүмкүн эсестиги жөнүндө жазуу жүзүндө кабарлоого милдеттүү. Аткаруучу орган кабарлоону алган күндөн тартып беш жумушчу күндүн ичинде Кыргыз Республикасынын Турак жай кодексинин 31-беренесинин 4 – 9-бөлүктөрүнө ылайык шериктиктин менчик ээлеринин ичинен убактылуу башкаруучуну дайындоого милдеттүү. Убактылуу башкаруучу көп батирлүү үйдү бир жыл боюу башкарууну жүзөгө ашырат жана календардык жылдын аягында шериктиктин жалпы чогулушун өткөрүү үчүн шарттарды түзөт. 
3. Убактылуу башкаруучу шериктиктин финансылык ишин жүргүзүүгө, акча каражаттарын чогултууга жана накталай эмес ыкма менен чыгымдоого милдеттүү.”.

10) 15-берененин 2-бөлүгү төмөнкүдөй мазмундагы экинчи абзац менен толукталсын: 
“Бир эле адам катары менен эки мөөнөттөн ашык шериктиктин Башкармасына шайлана албайт.”. 

11) 17-берененин 1-бөлүгүндө: 
А) “шериктиктин уставында белгиленген мөөнөткө” деген сөздөр “төрт жылга” деген сөздөргө алмаштырылсын. 
Б) төмөнкүдөй мазмундагы экинчи сүйлөм менен толукталсын: 
“Бир эле адам катары менен эки мөөнөттөн ашык шериктиктин төрагасы болуп шайлана албайт.”. 

12) 19-берененин 4-бөлүгү төмөнкүдөй редакцияда баяндалсын: 
“4. Турак жай менчик ээлеринин шериктигинин эсептешүүлөрү жана финансылык иши накталай эмес формада жүзөгө ашырылат. Шериктиктин мүчөсү уюлдук түзүлмөлөрдүн же компьютердин жардамы менен шериктиктин өздүк эсебине жеткиликтүүлүккө ээ болушу керек.”. 

13) 20-берененин 2-бөлүгү төмөнкүдөй мазмундагы 4-пункт менен толукталсын: 
“4) турак жай менчик ээлеринин шериктигинин мүчөлөрүнө займдарды берүү.”. 

14) 21-берененин 1-бөлүгү “сотко” деген сөздөн кийин “же мүчөлөрү уставда каралган тартипте жалпы чогулушта шайлануучу талаш-тартыштар боюнча комиссияга” деген сөздөр менен толукталсын. 

15) 22-берене төмөнкүдөй мазмундагы 3-бөлүк менен толукталсын: 
“3. Турак жай менчик ээлеринин шериктигинин мүчөсү же турак жана турак эмес жайдын менчик ээси милдеттүү төгүмдөрдү жана турак жай менчик ээлеринин шериктигинин башка чыгымдарын төлөөнү төмөнкү учарларда жүргүзбөй коюуга укуктуу: 
- турак жай менчик ээлеринин шериктиги эсептешүүлөрдү жана төгүмдөрдү жана башка төлөмдөрдү накталай формада жүзөгө ашырса жана кабыл алса; 
- Башкарма мүчөлөрү өз иштери жөнүндө отчет беришпесе жана шериктиктин финансылык отчетун көрсөтүшпөсө; 
- бүтүмдөр турак жай менчик ээлеринин шериктигинин атынан шериктиктин төрагасынын жеке максаттарында түзүлсө. 
Көрсөтүлгөн ченемдер ушул Мыйзамдын 14-1-беренесинде көрсөтүлгөн учурларда дайындалган убактылуу башкаруучуга дагы жайылтылат.”. 

4-берене. 
Салыктык эмес кирешелер жөнүндө Кыргыз Республикасынын кодексине (Кыргыз Республикасынын Жогорку Кеңешинин Жарчысы, 2018-ж., №7-8, 490-ст.) төмөнкүдөй өзгөртүү киргизилсин: 

141-берененин 1-бөлүгү төмөнкүдөй мазмундагы 18-1-пункт менен толукталсын: 
“18-1) турак жай менчик ээлеринин шериктиги карыздарды өндүрүү жөнүндө доолор боюнча;”. 

5-берене. 

1. Ушул Мыйзам 2024-жылдын 1-январынан тартып күчүнө кирүүчү 3-берененин 4-пунктунун “б” пунктчасын, 5, 11 жана 14-пункттарын кошпогондо, расмий жарыяланган күндөн тартып бир айдын ичинде күчүнө кирет. 
2. Кыргыз Республикасынын Министрлер Кабинети: 
- турак жай менчик ээлеринин шериктигин түзүү үчүн типтүү документтерди иштеп чыксын жана жарыяласын; 
- кооперативдерди, турак жана турак жай-курулуш кооперативдерин турак жай менчик ээлеринин шериктигине кайра уюштурууга көмөк көрсөтсүн; 
- жергиликтүү өз алдынча башкаруу органдары менен биргеликте турак жай менчик ээлеринин шериктигин накталай эмес эсептешүүгө өткөрүү боюнча көмөк көрсөтсүн; 
- турак жай менчик ээлеринин шериктигинин жетекчилери үчүн финансылык жана укуктук сабаттуулукка окутуу проргаммаларын иштеп чыксын; 
- өзүнүн чечимдерин ушул Мыйзамга ылайык келтирсин. 
3. Жергиликтүү өз алдынча башкаруу органдары: 
- алар түзүлбөгөн көп батирлүү үйлөрдө турак жай менчик ээлеринин шериктигин түзүү боюнча көп батирлүү үйлөрдүн жашоочуларына көмөк көрсөтсүн; 
- турак жай менчик ээлеринин шериктигинин жумуштарын координациялоочу жана көмөк көрсөтүүчү кызматкерлерди аныктасын; 
- ушул Мыйзамды аткаруу үчүн ченемдик укуктук актыларды иштеп чыксын жана кабыл алсын. 

Кыргыз Республикасынын 
Президенти

